
	 Թե քանի քիմիական տարր (կամ ատոմն երի քա­
նի տեսակ) գոյություն ունի բնության մեջ, ոչ ոքի 
հայտնի չէ։ Հարյուրամյակների ընթացքում գիտ­
նականները հայտնաբերել են ատոմի  նորանոր 
տեսակներ։ Մի շարք ատոմն եր մարդիկ ստա­
ցել են արհեստականորեն՝ հատուկ քիմիական 
ռեակցիաների օգնությամբ։ Ինչպես գիտեք, այսօր 
հայտնի է 118 քիմիական տարր։ Այդ տարրերից 
վերջինը՝ 118-րդը հայտնաբերել է  Դուբնա քա­
ղաքի միջուկային հետազոտությունների միացյալ 

ինստիտուտի պրոֆեսոր, հայազգի ֆիզիկոս Յուրի Հովհաննիսյանը։ Քիմիական 
տարրը կոչվում է նրա անունով՝ Օգանեսոն։ Այժմ Յուրի Հովհանիսյանն իր գործըն­
կերների հետ փորձում է գտնել հերթական՝ 119-րդ և 120-րդ քիմիական տարրերը։  
Կհաջողվի՞ սինթեզել նոր ատոմն եր՝ ոչ ոքի նախապես հայտնի չէ։ Շատ բան կախ­
ված է գիտնականների գիտելիքների պաշարից, համառ աշխատանքից ու  հնարա­
գիտությունից։


